	Хитроумный старик.

	
Кумыкская народная сказка о хитроумном старике.

Ехал однажды знатный бий со своими тремя визирями, осматривал свои владенья и увидел старика, жнущего пшеницу.

– Эй, старик! – крикнул бий. – Я вижу, вершина твоей горы белым снегом покрылась.

– Что гора! – откликнулся старик. – Уже и равнину, мой бий, белая мгла застилает...

– А как с едой у тебя дела?

– Управляюсь, спасибо. Мясом хлеб жую.

– А чем ты занят, старик?

– Давал в долг, а теперь этот долг получаю.

– А если б я тебе послал тр¸х жирных селезней, что бы ты с ними сделал?

– Общипал до последнего перышка.

Усмехнулся бий, хлестнул коня и поехал дальше. А за ним следом визири... Визири ничего не поняли из беседы старика с бием и шушукались между собой: "Что бы это значило?"Наконец старший визирь не вытерпел и спросил:

– О ч¸м, почтенный бий, говорили вы со стариком? Я, признаться, ничего не понял...

– Ничего не понял? Ну, а вы? – обратился бий к младшим визирям.

– Ни словечка не поняли! – сказали те в ответ. Рассердился бий:

– Какие же вы мне советчики, мои умные визири, когда Бий – князь. [...?] простого разговора понять не можете! Или угадаете, о ч¸м шла речь, или больше вы мне не нужны. Всех прогоню!

Отъехали визири в сторонку, начали совещаться. И так прикидывали, и этак... Ничего придумать не могут! Решили: «Верн¸мся к старику, спросим у него самого».

Вернулись к старикову полю, и крикнул старший визирь:

– Старик, а старик! Бий прогнал нас за то, что мы не разобрали, о ч¸м у вас речь шла. Не скажешь ли ты нам?

– Отчего не сказать? Скажу! Только за это вы отдайте мне своих коней и одежду.

Переглянулись визири, замялись... Уж очень не хотелось им отдавать резвых скакунов и дорогое платье. Да что поделаешь! Прогонит бий, совсем худо будет!

Слезли они с коней, сняли с себя вс¸ и говорят:

– Ну, давай, старик, выкладывай свою тайну. И старик сказал:

– Когда бий крикнул: «Вершину твоей горы белый снег покрыл!» – это означало: «Ты совсем поседел, старик!» А я на это ответил: «Уже и равнину белая мгла застилает». Означало это: «Глаза мои стали плохо видеть». Бий спросил у меня: «Как дела с едой?» И я ему ответил: «Мясом хлеб жую». Значило это: «Жую деснами». (Зубов-то у меня ни одного не осталось!) «Чем занимаешься?» – спросил затем бий. И я ответил: «Давал в долг, а теперь долги получаю». Это означало: «Бросил я весной з¸рна пшеницы в землю, как бы в долг ей дал, а теперь земля мне урожаем долги возвращает». Последний вопрос бий мне про жирных селезней задал: что бы я с ними сделал, если б они мне попались? А я ответил: «Ощипал бы до последнего перышка». Вот вы мне и попались! – заключил старик. – Стоите передо мной, как селезни общипанные, без единого перышка.


Тюлкю, бёрю ва аюв.
(на кумыкском языке)

- Бир тюлкю де, бир бёрю де, бир аюв да ач болуп, иш къыдыра бир хангъа барып:

-Яхари, бек уьзюрю болуп гелген эдик. Сени бизге бир ишинг болмасмы? - деп сорагъан.

Хан да булагъа:

- Воллагь, бар. Бир десетин ерде будайым бар. Шону орсагъыз, мен сизге бир кюмес ярашынгъан гьюрбеч де, бир дорба экмек де берирмен.

- Яхшы, - деп булар, гьюрбеч булангъы кюмесни де, экмеклер булангъы дорбаны да гётерип, будай ормагъа гете. "Биз буланы гьали ашап къойсакъ, ач болурбуз, будайны оруп битген сонг ашарбыз", -деп сёйлешелер.

Булар ишге уруна. Орталап турагъанда тюлкю, ач болуп, гьиллагъа къалып: "Вай!" - деп къычыра. -Гьы, не бар? - деп сорай аюв.

- Воллагь, бирев къычыра, барып къарайым гьали, - дей тюлкю. Тюлкю барып кюмесдеги гьюрбечни де, дорбадагъы экмекни де ашап, ярты эте. Сонг буланы янына къайта.

- Ким эди бу къычырагъан? - деп сорай ёлдашлары.

- Воллагь, ханны къатыны улан тапгъан болгъан, шогъар ат къойма гел деп къычыра болгъан, - дей бу.

- Не ат къойдунг дагъы? - деп сорай олар.

- "Билсе" деп къойдум, - дей тюлкю.

Будай орулуп битмей, тюлкю дагъы да ач бола. Чыдап болмай:

"Вай!" - деп бирдагъы къычыра.

- Не бар, дагъы да ким къычыра? - дей ёлдашлары.

- Воллагь, мен къойгъан атны токъташдырмай буса ярай, мен дагъы да барып къарайым, - деп, тюлкю гете.

Тюлкю барып, кюмесде къалгъан гьюрбечни де, дорбадагъы экмекни де ашап битдирип, бир экмек къала. Сонг тюлкю, буланы ягъына барып:

- Шо атны токъташдырмай болгъан, янгыдан ат къоймагъа тюшдю, - дей.

- Нетдинг, гьали не ат къойдунг дагъы? - деп сорай аюв.

- Воллагь "Битди" деп къойдум, - деп жавап бере тюлкю.

Сонг булар будайны оруп бите, баягъы ашланы къойгъан ерге багъып юрюйлер. Бу ерде тюлкю: "Я, бир тамаша къурсагъым авруп тура", -деп де айтып, агъач арагъа гире.

Аюв да, бёрю де барып къараса, гьюрбеч де, экмеклер де битген. Ишни англагъан сонг булар тюлкюню артындан чаба.

Бир эсги тирменни ичинде булар тюлкюню тута. Тюлкю буланы алдатып токътата. О къалгъан экмекни ашама гьилла излей. О булагъа булай дей:

- Гелигиз, бу гече шу тирменде юхлайыкъ. Эртенге ким арив тюш гёрсе, къалгъан экмекни шо ашар.

Булар юхлама ята. Гече туруп, тюлкю къалгъан экмекни де ашап къоя. Эртен барысы да бирге уяна. Экмекге де къарагъынча, ким арив тюш гёрген экен деп айтып, тюшлерин хабарлама башлай.

Аюв айта:

- Мен бу гече ханны уланыны тоюнда эдим. Шонда, оьзюм сюйген чакъы ашап, къандым.

Бёрю айта:

- Воллагь, мен де шо ханны уланыны тоюнда чавуш эдим. Сюйген затымдан сюйген чакъы ашап турдум.

Тюлкю айта:

- Воллагь, сиз шо тойда ашап турагъанны гёрюп, шо къалгъан экмекни мен де ашап къойдум.

Шолай да айтып, тюлкю тирменден къачып чыгъа. Булар да ону артындан чабып гетелер.

Яхшылыкъгъа – яманлыкъ.

(на кумыкском языке)
Бир болгъан, бир болмагъан, бир сабанчы болгъан. Бир гюн о оьзен ягъада бичен чалып тура болгъан.

- Воллагь, гьали тюш де болду бугъай, - деп, бу, оьзен ягъада да олтуруп, бетин-къолун жувмагъа уруна. Къарап йиберсе, оьзенни къап-ортасы булан агъып гелеген бир гиччирек къол сандыкъ бар.

Сабанчы, чабып, оьзенге гире де, тез-тез сандыкъны ягъагъа чыгъара.

Багь, гьейлер, ёкъ ерден бу не хадиргюндюр! - деп де айтып, бир уллу билевташ булан уруп, сандыкъны киритин бузуп, ача.

Сандыкъны ачмалы бу да бола - ичинден бир залим йылан чыгъып гелип, сабанчыны къаркъарасына чырмалып, ону бувма башлай.

- Гьей-гьей! Я, нетесен хари мени бувуп? Мен чи сени сандыкъдан чыгъардым, - дей сабанчы.

- Оьлтюремен сени, - дей йылан. - Мени шу сандыкъгъа сени йимик бир адам салгъан эди. Мен шу сандыкъны ичин де турагъанлы кёп заман бола эди. Ач да болдум, языкъ да болдум. Гьали мени сандыкъгъа салгъан адам саялы ачувумну сенден аламан, - деп, йылан сабанчыны бирден-бир къысмагъа, бувмагъа башлай.

Сабанчы, бир кёмек болмасмы экен деп, эки якъгъа къарай. Къараса, уьлкюлени арасы булан чаба барагъан бир тюлкю бар.

- Гьей, тюлкю, магъа бир кёмек! - деп къычыра сабанчы.

- Не болгъан? - деп сорай тюлкю.

- Яхари, гёрмеймисен, йылан бувуп оьлтюре тура чы! Аллагьны хатири учун, бир кюй эт, шу балагьдан къутгъар!

- Мен сени шу балагьдан къутгъарсам, сен магъа не бережексен?

- Воллагь, бизин къатынны эки семиз тавугъу бар. Шоланы алып гелип, сагъа берермен.

Шонда тюлкю йылангъа айта:

- Яхари, йылан, не этесен мунча адамны бойнундан бувуп, мунча талчыкъдырып?

- Оьлтюремен. Шуну йимик бир адам салгъан эди мени шу сандыкъгъа. Шону ичинде, къарангылыкъда, дюньяны ярыгъын гёрмей, зар чегип турдум. Ач болдум, языкъ болдум. Шо саялы мен, шу адамны оьлтюрюп, ачувумну аламан, - дей йылан.

- Таман, авлия, нени буса де сёйлейми, шунча уллу къаркъара шу шинчеки къол сандыкъны ичине гиреми! Ялгъан айтасан.

- Воллагь, айтмайман, - дей йылан.

- Тамаша бар, мен чи инанмайман сен шу сандыкъдан чыкъгъан деп. Къарайым, гир гьали, - дей тюлкю.

Йылан, сабанчыны бойнундан чечилип, сандыкъгъа гире.

- Муна гирдим чи, сыяман чы! - дей йылан, сандыкъдан башын чыгъарып.

- Муна чыкъды ялгъанынг, башынг къырда чы! - дей тюлкю.

Йылан башын да сандыкъны ичине салып токътай. Тюлкю тез-тез сандыкъны къапгъачын ябып, чептерин салып къоя. Сонг, сандыкъны уьстюнде де олтуруп:

- Йылан, сагъа яхшылыкъ тарыкъ тюгюл! - деп къычыра тюлкю.

Сонг о сабанчыгъа:

- Мен сени йыландан къутгъардым, энни магъа береген семиз тавукъларынгны алып гел, - дей.

- Олай деген недир, мен сёзюме ялгъанчы боламанмы! Сенчи мени оьлюмден къутгъардынг. Сен шо уьлкюню тюбюнде ятып тур. Мен барып, тавукъланы алып гелейим, - деп, сабанчы юртгъа гете.

Сабанчы, уьюне гелип, болгъан ишни къатынына айта. Сабанчыны къатыны:

- Гьай, авлия! Тюлкюге эки тавукъ алып барып бергинче, эки атылагъан тюбегингни де алып барып, ону оьлтюрюп, мени пальтома ягъагъа терисин алып гелсенг, - дей.

- Воллагь, тюз айтасан, къатын. Бер гьали шо ичкерюйдеги тюбекни, - деп, алып тюбегин де, баягъы тюлкю бар ерге багъып тюз бола.

Тюлкю буса, сабанчыгъа инанмай, о гетгенде башгъа уьлкюню тюбюне барып ятгъан болгъан. Къараса, инбашына тюбегин де илип, сабанчы шо баягъы башда тюлкю ятгъан уьлкюге багъып бара. Ону гёрюп, тюлкю:

- Гьай намарт! Биле эдим хари сагъа инанма ярамайгъанны! - деп де къычырып, къуйругъун силлей туруп, къачып, тёбеден артылып гете.

